
Shri Raghunatha Mangala Stotram

ஶ்ரீரகு⁴நாத²மங்க³ளஸ்தோத்ரம்

மங்க³ளம் லோகராமாய ரகு⁴ராமாய மங்க³ளம் ।
மங்க³ளம் பத்³மவக்த்ராய ராமப⁴த்³ராய மங்க³ளம் ॥ 1॥
மங்க³ளம் கோஸலேந்த்³ராய ராமசந்த்³ராய மங்க³ளம் ।
மங்க³ளம் மம நாதா²ய ரகு⁴நாதா²ய மங்க³ளம் ॥ 2॥
மங்க³ளம் ரணதீ⁴ராய ரகு⁴வீராய மங்க³ளம் ।
மங்க³ளம் ஸத்யஸந்தா⁴ய ராஜஸிம்ஹாய மங்க³ளம் ॥ 3॥
மங்க³ளம் நிரவத்³யாய வேத³வேத்³யாய மங்க³ளம் ।
மங்க³ளம் முக்திமூலாய மேக⁴நீலாய மங்க³ளம் ॥ 4॥
மங்க³ளம் ஸத்வரத்⁴வஸ்தருத்³ரசாபாய மங்க³ளம் ।
மங்க³ளம் ஜாநகீநேத்ரபூர்ணபாத்ராய மங்க³ளம் ॥ 5॥
மங்க³ளம் மிதி²லாநாத²மௌலிரத்நாய மங்க³ளம் ।
மங்க³ளம் நிஸ்ஸபத்நாய மங்க³ளம் நீலஶாலிநே ॥ 6॥
மங்க³ளம் மைதி²லீத⁴ந்யவநவாஸாய மங்க³ளம் ।
மங்க³ளம் லக்ஷ்மணோபாத்தப்⁴ரு’த்யக்ரு’த்யாய மங்க³ளம் ॥ 7॥
மங்க³ளம் கு³ஹஸங்கே³ந க³ங்கா³கூலநிவாஸிநே ।
மங்க³ளம் கௌ³தமீதீரபாரிஜாதாய மங்க³ளம் ॥ 8॥
மங்க³ளம் த³ண்ட³காரண்யவாஸிநிர்வாதசேதஸே ।
மங்க³ளம் ஶப³ரீத³த்தப²லமூலாபி⁴லாஷிணே ॥ 9॥
மங்க³ளம் ஸத்³கு³ணாரோபசாபஹஸ்தாய மங்க³ளம் ।
மங்க³ளம் வாயுபுத்ரேண வந்த³நீயாய மங்க³ளம் ॥ 10॥
மங்க³ளம் வாலிஸுக்³ரீவஹர்ஷஶோகாபி⁴கா⁴திநே ।
மங்க³ளம் மைதி²லீமௌலிமணிரஞ்ஜிதவக்ஷஸே ॥ 11॥
மங்க³ளம் ஸர்வலோகாநாம் ஶரண்யாய மஹீயஸே ।

மங்க³ளம் ஸாக³ரோத்ஸாஹஶ‍்ரு’ங்க³ப⁴ங்க³விதா⁴யிநே ॥ 12॥
மங்க³ளம் வாஸவாமித்ரமர்த³நோவ்ரு’த்தபா³ஹவே ।
மங்க³ளம் விஶ்வமித்ராய வித்³ராவணத³யாத்³ரு’ஶே ॥ 13॥
மங்க³ளம் வீக்ஷமாணாய மைதி²லீவத³நாம்பு³ஜம் ।
மங்க³ளம் விநிவ்ரு’த்தாய புரம் பௌரநிவ்ரு’த்தயே ॥ 14॥
மங்க³ளம் ப⁴ரதப்ரீதிப்ராப்தராஜ்யாய மங்க³ளம் ।
மங்க³ளம் மைதி²லீயோக³மஹநீயாய மங்க³ளம் ॥ 15॥
மங்க³ளம் ஹாரகோடீரபாத³பீடா²ய மங்க³ளம் ।
மங்க³ளம் ரணது⁴ர்யாய துங்க³பந்நக³ஶாயிநே ॥ 16॥
மங்க³ளம் ஸஹ்யஜாமாத்யஸாந்நித்⁴யக்ரு’தசேதஸே ।
மங்க³ளம் மாநுஷே லோகே வைகுண்ட²மிதி திஷ்ட²தே ॥ 17॥
ஶேஷஶைலநிவாஸாய ஶ்ரீநிவாஸாய மங்க³ளம் ।
மங்க³ளம் வேத⁴ஸோ வேதி³மேதி³நீக்³ரஹமேதி⁴நே ॥ 18॥
வரதா³ய த³யாதா⁴ம்நே வீரோதா³ராய மங்க³ளம் ।
மங்க³ளம் த⁴நதா³தா³நத³த்தஸக்திஷி ஸம்பதே³ (?) ॥ 19॥
மங்க³ளம் நாரஸிம்ஹாய நரஸிம்ஹாய மங்க³ளம் ।
மங்க³ளம் மாமஹீநீலாநித்யமுக்தைகசக்ஷுஷே ॥ 20॥
ய இத³ம் கீர்தயேந்நித்யம் மங்க³ளம் மங்க³ளஸ்தவம் ।
வர்தயேத் புரதஸ்தஸ்ய மங்க³ளாயதநம் ஹரி: ॥ 21॥
இதி ஶ்ரீரகு⁴நாத²மங்க³ளம் ஸம்பூர்ணம் ।

Proofread by Aruna Narayanan

Shri Raghunatha Mangala Stotram

pdf was typeset on September 12, 2020

Please send corrections to sanskrit@cheerful.com

2 sanskritdocuments.org



ஶ்ரீரகு⁴நாத²மங்க³ளஸ்தோத்ரம்

raghunAthamangalastotram.pdf 3


	Document Information
	Document Text
	Document Credits

